
წერილის	ნომერი:31-31262967		
თარიღი:	23/10/2026

ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	ჯურუყვეთის

ადმინისტრაციული	ერთეულის	მაჟორიტარი	დეპუტატის

ალექსანდრე	მახათაძის	მოსახლეობასთან	შეხვედრისა	და	2025	წლის	30
ოქტომბრიდან

დღემდე	გაწეული	მუშაობის	შესახებ	ანგარიშის	წარდგენის

ოქმი

მუნიციპალიტეტის	დასახელება:	ლანჩხუთის	მუნიციპალიტეტი

სოფელი,	თემი,	დაბა:	ჯურუყვეთის	ადმინისტრაციული	ერთეული

შეხვედრის	ჩატარების	თარიღი:	20.10.2026	წელი	12:00	საათი

შეხვედრას	 ესწრებოდნენ:	 ლანჩხუთის	 მუნიციპალიტეტის	 ჯურუყვეთის
ადმინისტრაციული	 ერთეულის	 მაჟორიტარი	 დეპუტატი	 ალექსანდრე	 მახათაძე,
მერის	 წარმომადგენელი	 ჯურუყვეთის	 ადმინისტრაციულ	 ერთეულში	 ვასილ
ბურძგლა,	 ლანჩხუთის	 მუნიციპალიტეტის	 საკრებულოს	 დეპუტატი	 სპარტაკ
კვაჭაძე,	 საკრებულოს	 აპარატის	 მეორე	 რანგის	 მეორადი	 სტრუქტურული
ერთეულის	 ხელმძღვანელი	 ნიკოლოზ	 კოზანაშვილი,	 საკრებულოს	 აპარატის
მეოთხე	რანგის	პირველი	კატეგორიის	უმცროსი	სპეციალისტი	ეკა	 მეგრელიშვილი
და	ადგილობრივი	მოსახლეობა.

ჯურუყვეთის	 ადმინისტრაციული	 ერთეულის	 მაჟორიტარმა	 დეპუტატმა
ალექსანდრე	 მახათაძემ	 შეხვედრაზე	 აღნიშნა,	 რომ	 საქართველოს	 ორგანული
კანონის	 „ადგილობრივი	 თვითმმართველობის	 კოდექსის“	 88-ე	 მუხლის	 1-ლი
ნაწილის	 და	 „ლანჩხუთის	 მუნიციპალიტეტის	 საკრებულოს	 რეგლამენტის	 შესახებ“
2014	 წლის	 24	 ივლისის	 №13	 დადგენილების	 131-ე	 მუხლის	 1-ლი	 პუნქტის
შესაბამისად	 საკრებულოს	 ყველა	 წევრი	 ვალდებულია	 ამომრჩეველს
ყოველწლიურად	 წარუდგინოს	 ანგარიში	 გაწეული	 მუშაობის	 შესახებ.	 დეპუტატის
მანდატი	სპეციფიური	ხასიათისაა,	რომელიც	ითვალისწინებს,	როგორც	საკრებულოში
ძირითადი	 კანონმდებლობის	 მოწესრიგების	 უზრუნველყოფას,	 ასევე	 შუალედურ
როლს	ასრულებს	მოსახლეობასა	და	აღმასრულებელ	ხელისუფლებას	შორის.

მან	 ასევე	 აღნიშნა,	 რომ	 2017	 წლიდან	 დღემდე	 არის	 საკრებულოს	 საფინანსო-
საბიუჯეტო	კომისიის	თავმჯდომარე	და	აქტიურად	არის	ჩართული	მერიის	შესაბამის
სამსახურებთან	 ერთად	 სწორად	 დაიგეგმოს	 წლის	 ბიუჯეტი,	 ასევე	 შემდგომში
კონტროლი	 გაეწიოს	 მის	 შემოსავლით	 და	 ხარჯვით	 ნაწილს.	 2026	 წლის	 1-ლი
იანვრიდან	 დღემდე	 საკრებულოს	 რეგლამენტის	 და	 კომისიის	 დებულების	 დაცვით,
ლანჩხუთის	 მუნიციპალიტეტის	 საკრებულოს	 საფინანსო-საბიუჯეტო	 კომისიის	 მიერ
მოწვეულ	 იქნა	 8	 სხდომა,	 რომელზეც	 განხილულ	 და	 მოსმენილ	 იქნა,	 როგორც
სამუშაო	 გეგმით	 გათვალისწინებული,	 ასევე	 მიმდინარე	 საკითხები.	 2026	 წლის
აპრილის	 თვეში	 საფინანსო-საბიუჯეტო	 კომისიამ	 სხვა	 მიმდინარე	 საკითხებთან



ერთად	განიხილა	ლანჩხუთის	მუნიციპალიტეტის	2025	წლის	ბიუჯეტის	შესრულების
ანგარიში.	 ასევე	 ივლისის	 თვეში,	 ლანჩხუთის	 მუნიციპალიტეტის	 მერიის
დაქვემდებარებაში	 მყოფ	 ა(ა)იპების	 ხელმძღვანელებთან	 ერთად	 მოხდა	 მიმდინარე
წლის	ბიუჯეტის	6	თვის	შესრულების	ანგარიშის	განხილვა.	საკრებულოს	საფინანსო-
საბიუჯეტო	 კომისია	 დროულად	 ახდენს	 რეაგირებას	 ყოველ	 შემოსულ	 წერილზე	 და
აქტიურად	 თანამშრომლობს	 ლანჩხუთის	 მუნიციპალიტეტის	 მერიის	 როგორც
საფინანსო-საბიუჯეტო,	ასევე	სხვა	სამსახურებთან.

ჯურუყვეთის	 მაჟორიტარმა	დეპუტატმა,	ალექსანდრე	მახათაძემ	 ასევე	 აღნიშნა,
რომ	იგი	აქტიურადაა	ჩართული	ჯურუყვეთის	ადმინისტრაციულ	ერთეულში	შემავალ
ყველა	 სოფელში	 მიმდინარე	 ინფრასტრუქტურული	 პროექტების	 დაგეგმვასა	 და
შესრულებაში.

მან	 აღნიშნა,	 რომ	 მიმდინარე	 წელს	 სოფელ	 ბაღლეფში	 მოხდა	 მაია	 გუჯაბიძის,
ბიძინა	 კვაჭაძის	 და	 აკაკი	 დიასამიძის,	 ასევე	 სოფელ	 ჯურუყვეთში	 გოგი
ჩავლეიშვილის,	 ზურაბ	 მურვანიძის,	 არჩილ	 ბარამიძის,	 ალექსანდრე	 ხმელიძის	 და
ელგუჯა	ბურძგლას	ეზოებთან	არსებული	ხიდების	რეაბილიტაცია.

სოფლის	 მხარდაჭერის	 პროგრამის	 ფარგლებში	 სოფელ	 ჯურუყვეთში,	 კერძოდ
გოგუების	 და	 კორეის	 უბნებში	 მოსახლეობის	 გადაწყვეტილებით	 მოეწყო	 გარე
განათება.	ასევე	სოფელ	ეწერში	მოხდა	სასაფლაოს	ნაწილობრივი	შეღობვა,	სოფელ
ბაღლეფში	მოეწყო	სარეკრეაციო	სივრცე.

ასევე	ჯურუყვეთის	ადმინისტრაციული	ერთეულის	სოფლებში	მიმდინარეობს	 შიდა
გზების	ნაწილობრივი	რეაბილიტაცია.

ალექსანდრე	 მახათაძემ	 ასევე	 აღნიშნა,	 რომ	 მომზადდა	 გოგუების	 და	 პაპავას
უბნებში	 გზების	 სამშენებლო	 პროექტები,	 რომელთა	 ჯამური	ღირებულება	 შეადგენს
დაახლოებით	 4000000	 ლარს.	 ჯურუყვეთის	 ადმინისტრაციული	 ერთეულის
მოსახლეობას	 მაჟორიტარი	 დეპუტატის	 შუამდგომლობით	 საჭიროებისამებრ
მუნიციპალიტეტის	მერიის	სოციალური	პროგრამების	ფარგლებში	გაეწია	შესაბამისი
დახმარება.

შეხვედრის	დასასრულს	ალექსანდრე	მახათაძემ	 მადლობა	გადაუხადა	სოფლის
მოსახლეობას	 და	 განაცხადა,	 რომ	 მომავალშიც,	 მისი	 უფლებამოსილების
ფარგლებში	მაქსიმუმს	გააკეთებს	იმისთვის,	რომ	შეძლებისდაგვარად	მოხდეს	ყველა
იმ	 პრობლემის	 მოგვარება,	 რომელიც	 სოფლის	 მოსახლეობას	 აწუხებს,	 როგორც
ინფრასტრუქტურული,	ასევე	სოციალური	კუთხით.

პატივისცემით,

ალექსანდრე	მახათაძე

ლანჩხუთის	მუნიციპალიტეტის	საკრებულო-საკრებულოს	საფინანსო-საბიუჯეტო	კომისია-საკრებულოს
საფინანსო-საბიუჯეტო	კომისიის	თავმჯდომარე


